
CONVENIO DE COLABORACION ENTRE A CONSELLERIA DO MAR E A FEDERACION
PROVINCIAL DE CONFRARIAS DE PESCADORES DE PONTEVEDRA

MEMORIA XUSTIFICATIVA

A directora Xeral de Desenvolvemento Pesqueiro DECLARA:

Que esta Direccion Xeral de Desenvolvemento Pesqueiro ten previsto formalizar
coa Federacion Provincial de Confrarias de Pescadores de Pontevedra o
instrumento convencional arriba referido por un periodo de vixencia que abrangue
dende 0 24.04.2024 ata 0 16.12.2024.

Que o instrumento convencional ten por obxecto:

Establecer as condicions de colaboracién entre a Conselleria do Mar e a
Federacion Provincial de Confrarias de Pescadores de Pontevedra co fin de
financiar as inversions que leve a esta institucion sen animo de lucro a acadar a
mellora da competitividade.

Que existe converxencia de intereses entre as entidades asinantes en orden a
consecucion do obxecto referido.

Que o instrumento convencional que se pretende asinar se fundamenta no
seguinte:

Que se trata dunha subvencién nominativa porque na Lei 9/2023, do 28 de
decembro, de orzamentos xerais da Comunidade Auténoma de Galicia para o ano
2024 figura a dotacion orzamentaria no capitulo VII de Transferencias de Capital,
15.03.722A.781.4, proxecto 2014 00639, destinada a financiar convenios coas
federacidns de confrarias de pescadores para realizar determinadas inversiéns.

E de conformidade co artigo 26 da Lei 9/2007 do 13 de xufio, de subvenciéns de
Galicia, os convenios seran o instrumento habitual para canalizar as subvencions
previstas nominativamente.

Os investimentos a realizar seran os seguintes:

a)”Obradoiros de convivencia e investigacion no sector marisqueiro — experiencias
no marisqueo a pe”: Organizacién e imparticion de tres obradoiros e unha mesa
redonda que versaran sobre a experiencia a respecto das técnicas de traballo e os

Direccién Xeral de Desenvolvemento Pesqueiro
R/dos Irmandifios s/n Salgueirifios

15781 Santiago de Compostela

T. 981546177
cma.dxdesenvolvemento@xunta.gal

Verificacion: https://sede.xunta.gal/cve

-
=
2
X
=
S
N
@
£
0
b
8]



https://sede.xunta.gal/cve?idcve=5m3rzorlXUT1

CONSELLERIA
DO MAR

e XUNTA

8¢] DE GALICIA
utiles empregados na extraccion de moluscos bivalvos e que varian en funcion das
zonas de traballo.

A Federaciéon Provincial de Confrarias de Pescadores de Pontevedra marcouse
como obxectivo principal deste proxecto, formar e asesorar as persoas
participantes nos obradoiros programados, de xeito que o intercambio de
experiencias de todas elas axude a desenvolver a sua actividade de xeito que se lle
poida extraer un maior proveito con menos esforzo, e tamén para previr no
posible as lesidons habituais e propias da profesién, achegandose para elo
experiencias e ideas sobre a utilizacién das distintas técnicas extractivas e en
relacion co emprego dos utiles de marisqueo, e ao tempo coa participacién e
experiencia de técnicos especializados.

Dende hai varios anos véiense desenvolvendo distintos proxectos nos que
participan na sua maioria, mariscadoras/es de a pé da provincia de Pontevedra,
téndose detectado que, pertencendo todos/as ao mesmo sector produtivo e
recolleitando recursos marisqueiros semellantes, as formas de traballar e os
materiais e ferramentas empregados para a sUa extraccién, varian segundo a zona
de producion.

Asi se expon este proxecto, de xeito que se desenvolveran tres (3) obradoiros,
onde cada grupo de mariscadores/as visitara unha zona de traballo na que poidan
acadar coflecementos e transferencia de informacion para o colectivo.
Convidarase a participar nestes obradoiros ao persoal da Asociacion Mar Seguro
de Galicia, aos principais centros o organismos de investigacion de referencia no
eido maritimo-pesqueiro (INTECMAR, REDEMAR, Instituto de Investigacidns
Marifias -CIMA- e Universidade de Vigo), para que dende a sua perspectiva tamén
poidan reparar nas tarefas diarias desenvolvidas polas/os mariscadoras/es, asi
como participando na mesa redonda final que se realizard tras o remate dos tres
talleres.

Os obxectivos principais da iniciativa, serian os seguintes:

1) Incrementar a cooperacion entre entidades do territorio para reforzar as
sinerxias entre as/os profesionais do sector.

2) Formar e asesorar ao colectivo de mariscadoras/es de a pé, a través do fomento
e transferencia de cofiecementos.

3) Mellorar a competitividade do sector pesqueiro-marisqueiro.

4) Por en valor o traballo realizado polo colectivo do marisqueo a pé.

b) Instalacion na nube do programa de xestion econémico-financeira e aplicacion
de software on line, adaptado & nova normativa vixente en materia contable e
fiscal, de entrada en vigor o 1 de xaneiro de 2025.

c) Adquisicién de dous dispositivos electrdnicos de telefonia mébil (smartphones),
co obxecto de dotar ao Presidente e Secretario da Federacidon daqueles medios de
alto rendemento, almacenamento e autonomia que os posibilite para comunicarse

e ter acceso a informacién en calquera momento ou lugar mediante a utilizacién
de equipos que, dadas as suas prestacions, actian como superordenadores de
peto con funciéns profesionais.

Que os intereses converxentes das partes asinantes exclien o animo de lucro, e
non poden satisfacerse axeitadamente mediante a celebracién dun contrato dos
contemplados na Lei 9/2017, do 8 de novembro, de contratos do sector publico,
pola que se transpofien ao ordenamento xuridico espafiol as Directivas do
Parlamento Europeo e do Consello 2014/23/UE e 2014/24/UE, do 26 de febreiro do
2014, ou doutro instrumento alleo & natureza estritamente convencional.

En atencién ao exposto, e a fin de dar cumprimento ao preceptuado no artigo 15.2
da Lei 1/2016, de 18 de xaneiro, de transparencia e bo goberno, estimase
xustificado o recurso a sinatura do instrumento convencional que se pretende, con
exclusion doutras figuras.

E para que conste, asina esta memoria, en Santiago de Compostela
A directora xeral de Desenvolvemento Pesqueiro

Susana Rodriguez Carballo

Asinado por: RODRIGUEZ CARBALLO, SUSANA

Cargo: Directora Xeral
Data e hora: 25/04/2024 12:19:45

